
ကျန်းမာရေးနှင့်အားကစားဝန်ကြီးဌာနပြည်ထောင်စုဝန်ကြီးဒေါက်တာမြင့်ထွေး 

 ယာဉ်မတော်တဆမှုကြောင့် ထိခိုက်ဒဏ်ရာ ရရှိသူများအားကြည့်ရှုအားပေးခြင်း၊ ဇီဝိတဒါနသံဃာ့ဆေးရုံကြီး(ရန်ကုန်)  

ကျောက်ကပ်သွေးသန့်စင်ကုသဌာန ဖွင့်ပွဲ တက်ရောက်ဖွင့်လှစ်ခြင်း၊ အရေးပေါ်ကျန်းမာရေးစောင့်ရှောက်မှုလုပ်ငန်းများအတွက် 

ဆေးနှင့်ဆေးပစ္စည်းများ ဖြည့်ဆည်းပေးခြင်းနှင့် မြို့ချောင်းအထူးတိုက်နယ်ဆေးရုံကြည့်ရှူ့စစ်ဆေးခြင်း 

  

ဒီဇင်ဘာ(၂၂)ရက်နေ့၊ ညပိုင်းတွင် ရန်ကုန်-မန္တလေးအမြန်လမ်း၌ နေပြည်တော်-ရန်ကုန် ခရီးသည်တင်ယာဉ်တစ်စီး 

မတော်တဆတိမ်းမှောက်မှုဖြစ်ပွားခဲ့ရာ အဆိုပါဖြစ်စဉ်တွင်ထိခိုက်ဒဏ်ရာရရှိသူများအား ရန်ကုန်ပြည်သူ့ဆေးရုံကြီးတွင် အတွင်း 

လူနာအဖြစ်ထားရှိကာ ဆေးကုသမှုလုပ်ငန်းများဆောင်ရွက်ပေးလျက်ရှိပါသည်။  

ဒီဇင်ဘာ(၂၃)ရက်နံနက်ပိုင်းတွင်ကျန်းမာရေးနှင့်အားကစားဝန်ကြီးဌာန၊ ပြည်ထောင်စုဝန်ကြီးဒေါက်တာမြင့်ထွေးသည် 

အဆိုပါဆေးကုသမှု ခံယူလျက်ရှိသောလူနာများနှင့် အခြားဆေးရုံတက်ရောက်ကုသမှုခံယူလျက်ရှိသော လူနာများအား  သွားရောက် 

ကြည့်ရှုအားပေးခဲ့သည်။  

ပြည်ထောင်စုဝန်ကြီးသည် ရန်ကုန်ပြည်သူ့ဆေးရုံကြီး၊ အရိုးနှင့်ထိခိုက်ဒဏ်ရာကုသဆောင်၊ ဦးနှောက်နှင့်အာရုံကြော 

ခွဲစိတ်ကုသဆောင်တို့တွင် ကုသမှုလုပ်ငန်းများဆောင်ရွက်ပေးနေမှုများ၊ လူနာများ၏ကျန်းမာရေးအခြေအနေတိုးတက်မှုများအား 

ကြည့်ရှုစစ်ဆေးရာ ရန်ကုန်တိုင်းဒေသကြီးကုသရေးဦးစီးဌာနမှူး ဒေါက်တာသာထွန်းကျော်၊ ဆေးရုံအုပ်ကြီးဒေါက်တာ အေးကိုကို 

နှင့် သက်ဆိုင်ရာပါမောက္ခ/ဌာနမှူးများ၊ အထူးကုဆရာဝန်ကြီးများက ရှင်းလင်းပြသသည်။ ပြည်ထောင်စုဝန်ကြီးက မတော်တဆမှု 

ဖြင့် ရောက်ရှိလာသော လူနာများနှင့် အခြားဆေးရုံတက်ရောက်ကုသမှုခံယူလျက်ရှိသောလူနာများ၊ မိသားစုဝင်များအား ရင်းရင်း 

နှီးနှီးအားပေးစကားပြောကြားပြီး၊ လိုအပ်ချက်များကို ညှိနှိုင်းဖြည့်ဆည်းဆောင်ရွက်ပေးခဲ့သည်။       

                  

  
 

ယင်းနောက်ပြည်ထောင်စုဝန်ကြီးသည် နေ့လည်ပိုင်းတွင် လမ်းမတော်မြို့နယ်ရှိ ပြည်သူ့ကျန်းမာရေးတက္ကသိုလ် 

အစည်းအဝေးခန်းမတွင် ခေတ္တပါမောက္ခချုပ်နှင့် ပါမောက္ခ/ဌာနမှူးများ၊ ပြည်သူ့ကျန်းမာရေးမဟာဘွဲ့၊ ဆေးပညာမဟာသိပ္ပံ၊  

ဆေးရုံအုပ်ချုပ်မှုနှင့် ကျန်းမာရေးစီမံခန့်ခွဲမှုပညာဘွဲ့ ကျောင်းသား/ကျောင်းသူများအားတွေ့ဆုံကာ ပြည်သူ့ကျန်းမာရေး 

တက္ကသိုလ်ကျောင်းဆင်း ကျောင်းသား/ကျောင်းသူများအနေဖြင့် လပ်ုငန်းခွင်သို့ရောက်ရှိသည့်အခါ ပြည်သူ့ကျန်းမာရေး 

လုပ်ငန်းများတွင် မိမိတို့လုပ်ဆောင်ရမည့်လုပ်ငန်းများကို ပညာရပ်ပိုင်းဆိုင်ရာရှုထောင့်မှ ကျွမ်းကျင်ပိုင်နိုင်စွာအသုံးချနိုင်ပါက 

ပြည်သူ့ကျန်းမာရေးလုပ်ငန်းများလည်း ပိုမိုတိုးတက်အောင်မြင်လာမည်ဖြစ်ပါကြောင်း၊ ပြည်သူ့ကျန်းမာရေးလုပ်ငန်းများကို 

အောင်မြင်စွာဆောင်ရွက်နိုင်ခြင်းအားဖြင့် ဆေးရုံတက်ရောက်ကုသသည့်လူနာလျော့နည်းလာကာ ထိရောက်ပြီး အရည်အသွေး 



ပြည့်ဝသောကုသမှုလုပ်ငန်းများ ဆောင်ရွက်ပေးနိုင်မည်ဖြစ်ကြောင်း၊ ပြည်သူများ၏ကျန်းမာရေးအဆင့်အတန်းလည်း တိုးတက် 

မြင့်မားလာမည်ဖြစ်ကြောင်း၊  

 

  
 

တက္ကသိုလ်၏သင်ရိုးညွှန်းတမ်းနှင့် သင်ကြားပုံနည်းစနစ်များကို ပြန်လည်သုံးသပ်လျက်ရှိပြီး ပိုမိုကောင်းမွန်ပြီး လက်တွေ့ 

ကျသော သင်ရိုးညွှန်းတမ်းနှင့် သင်ကြားမှုနည်းစနစ်များကို လာမည့်ပညာသင်နှစ်မှစတင်ကာ ဆောင်ရွက်သွားမည် ဖြစ်ပါကြောင်း 

ပြောကြားကာ တင်ပြချက်များကိုညှိနှိုင်းဆောင်ရွက်ပေးခဲ့သည်။ 

ပြည်ထောင်စုဝန်ကြီးသည် ဒီဇင်ဘာလ(၂၄)ရက်နေ့၊နံနက်(၉)နာရီတွင် ဇီဝိတဒါနသံဃာ့ဆေးရုံကြီး(ရန်ကုန်) ကျောက် 

ကပ်သွေးသန့်စင်ကုသဌာန ဖွင့်ပွဲသို့တက်ရောက်ကာ  တိုင်းဒေသကြီးလူမှုရေးဝန်ကြီး ဦးနိုင်ငံလင်း၊ တိုင်းဒေသကြီးလွှတ်တော်

ဥက္ကဌတို့နှင့်အတူ ကျောက်ကပ်သွေးသန့်စင်ကုသဌာနအား စက်ခလုတ်နှိပ်ဖွင့်လှစ်ပေးပြီး ကုသမှုခံယူနေကြသော သံဃာတော် 

များအား ကြည့်ရှုအားပေးသည်။ 

 

  
 

ယင်းနောက် ပြည်ထောင်စုဝန်ကြီးဒေါက်တာမြင့်ထွေးသည် ရန်ကုန်တိုင်းဒေသကြီး အစိုးရအဖွဲ့ လူမှုရေးဝန်ကြီး 

ဦးနိုင်ငံလင်း၊ ပြည်သူ့လွှတ်တော်ကိုယ်စားလှယ် ဒေါက်တာသက်သက်ခိုင်၊ အမြဲတမ်းအတွင်းဝန် ပါမောက္ခဒေါက်တာသက်ခိုင်ဝင်း 

နှင့် တာဝန်ရှိသူများလိုက်ပါလျက် အလုံမြို့နယ်၊ နှင်းဆီလမ်းရှိ ဗဟိုအမျိုးသမီးဆေးရုံကြီး၊ အမှုထမ်းအိမ်ရာ ကြံ့ခိုင်မှုအခြေအနေ 

အားလည်းကောင်း၊ ရေရရှိမှုအခြေအနေအားလည်းကောင်း ကြည့်ရှုစစ်ဆေးရာ ဆေးရုံအုပ်ကြီး ဒေါက်တာပပက ရှင်းလင်းပြသ 

သည်။ 



 ယင်းနောက်ပြည်ထောင်စုဝန်ကြီးနှင့်အဖွဲ့သည် ဗဟိုအမျိုးသမီးဆေးရုံဝင်းအတွင်း အသစ်ဆောက်လုပ်ပြီးစီးသော ဝန်ထမ်း 

အိမ်ရာနှင့် ဝန်ထမ်းများနေထိုင်လျက်ရှိသောအိမ်ရာများအားကြည့်ရှုစစ်ဆေးကာ ဝန်ထမ်းများနှင့် မိသားစုများအား ရင်းရင်းနှီးနှီး 

တွေ့ဆုံခဲ့ပြီး အမြန်ပြင်ဆင်ဆောင်ရွက်ရမည့်အိမ်ရာများကို အမြန်ဆုံးပြင်ဆင်ပေးရေး၊ အသစ်ဆောက်လုပ်ပြီးစီးသော  အိမ်ရာတွင် 

စနစ်တကျနေရာချထားပေးရေးတို့ကို တာဝန်ရှိသူများနှင့်ညှိနှိုင်းစီစဉ် ဆောင်ရွက်ပေးခဲ့သည်။ 

 

  
 

 ထို့နောက်ပြည်ထောင်စုဝန်ကြီးနှင့်အဖွဲ့သည် ပြည်ထောင်စုရိပ်သာလမ်းရှိ ရန်ကုန်ကလေးဆေးရုံကြီး၏  ဆေးရုံကြီးကြပ် 

ဆေးဆိုင်တွင် ဆေးပစ္စည်းဝယ်ယူ၊ သိုလှောင်၊ ရောင်းချမှု၊ ဆေးများသက်တမ်းလွန်မှု ရှိ၊မရှိတို့ကို ကွန်ပြူတာစနစ် အသုံးပြု 

ဆောင်ရွက်နေမှုအားကြည့်ရှုစစ်ဆေးကာ လက်ရှိကွန်ပြူတာစနစ်ကိုပိုမိုကောင်းမွန်အောင် ပြင်ဆင်မွမ်းမံ၍ အခြားသော ဆေးရုံ 

များတွင်လည်း အသုံးပြုနိုင်ရေးဆောင်ရွက်ရန်ပြောကြားပြီး လိုအပ်ချက်များညှိနှိုင်းဆောင်ရွက်ပေးသည်။  

 

 
 

 ဒီဇင်ဘာလ(၂၅)ရက်နေ့နံနက်ပိုင်းတွင် ပြည်ထောင်စုဝန်ကြီးနှင့်အဖွဲ့သည် အင်းစိန်မြို့နယ်၊ အနောက်ကြို့ကုန်းရှိ ငှက်ဖျား 

ရောဂါတိုက်ဖျက်ရေးဌာနတွင် ငှက်ဖျားရောဂါပိုးနှင့် ခြင်သုတေသနလုပ်ငန်းများဆောင်ရွက်နေမှုအားလည်းကောင်း၊ ငှက်ဖျား 

ရောဂါနှင့် ခုခံအားကျဆင်းမှုကူးစက်ရောဂါဆိုင်ရာ ဆေးသိုလှောင်ရုံများအားလည်းကောင်း၊ ဝန်ထမ်းအိမ်ရာများအား လည်းကောင်း 

ကြည့်ရှုစစ်ဆေးကာ ငှက်ဖျားရောဂါတိုက်ဖျက်ရေးဌာနအနေဖြင့် မိမ်ိတို့လုပ်ဆောင်မည့်လုပ်ငန်းများအလိုက်၊ ကဏ္ဍအလိုက် 



လုပ်ငန်းစဉ်များ စနစ်တကျရေးဆွဲဆောင်ရွက်ရန်လိုအပ်ကြောင်း၊ ဝန်ထမ်းများလုပ်ငန်းခွင်အဆင်ပြေရန်နှင့် မိမိတို့ဘဝတက်လမ်း 

အတွက် ကြိုးစား လေ့လာဆောင်ရွက်ကြရန်လိုအပ်ကြောင်း ပြောကြားသည်။ 

 

  
 

 ညနေပိုင်းတွင်ပြည်ထောင်စုဝန်ကြီးသည် ပဲခူးတိုင်းဒေသကြီး၊ ကျောက်တံခါးမြို့နယ်၊ မြို့ချောင်းအထူးတိုက်နယ်ဆေးရုံ၏ 

ပြင်ပလူနာဌာန၊ ခွဲစိတ်ခန်း၊ လူနာဆောင်၊ ဆေးသိုလှောင်ခန်း၊ ဓါတ်မှန်ခန်းတို့အား ကြည့်ရှုစစ်ဆေးခဲ့ကာ တိုက်နယ်ဆရာဝန်၊ 

သူနာပြုနှင့် အရေးပေါ်ကျန်းမာရေးစောင့်ရှောက်မှုအဖွဲ့တို့အားတွေ့ဆုံခဲ့ပြီး အမြန်လမ်းတွင်ထိခိုက်ဒဏ်ရာရရှိသူများအနေဖြင့်ရှေးဦး 

သူနာပြုစုမှုနှင့်ကုသခံရမှုကောင်းစွာရရှိပါက နောက်ပိုင်းတွင်အသက်ရှင်သန်န်ိုင်မည့်အခွင့်အလမ်း အလွန်များပြားနိုင်သည် ဖြစ် 

ပါကြောင်း၊ သို့ဖြစ်ပါ၍ ရှေးဦးစွာကုသမှုပေးနိုင်ရန်အတွက် ကြိုတင်ပြင်ဆင်ထားရန် အလွန်အရေးကြီးပါကြောင်းပြောကြားပြီး 

တိုက်နယ်ဆေးရုံအတွက်လိုအပ်သည့်ဆေးနှင့်ဆေးပစ္စည်းများ၊ ဝန်ထမ်းအင်အား၊ မီးစက်များ အမြန်ဆုံး ဖြည့်ဆည်းပေးနိုင်ရေး 

စီစဉ်ဆောင်ရွက်ပေးခဲ့သည်။ 

 

 
 

အဆိုပါ မြို့ချောင်းအထူးတိုက်နယ်ဆေးရုံသည် ရန်ကုန်-မန္တလေးအမြန်လမ်းမကြီးအနီးတွင်တည်ရှိပြီး အရေးပေါ်  ကျန်းမာ 

ရေး စောင့်ရှောက်မှုလုပ်ငန်းများဆောင်ရွက်နိုင်ရန်နှင့် အနီးပတ်ဝန်းကျင်ရှိကျေးရွာများမှ ပြည်သူများ၏ ကျန်းမာရေးစောင့်ရှောက်မှု 

လုပ်ငန်းများဆောင်ရွက်နိုင်ရန် အထူးအစီအစဉ်ဖြင့်တည်ဆောက်ဖွင့်လှစ်ထားသောဆေးရုံဖြစ်သည်။ 

 

 


